
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
సిe कांशांक झुद्धिनाथ
কাঙ্গালের দলকে গোস্বামী মহাশয়ের বাসায় পৌছাইয়া দিয়া, সেখান হইতে স্থানান্তরে চলিয়া গেলাম।
পরদিন ১০ই মাঘ প্ৰাতঃকালে আমরা গোস্বামী মহাশয়ের বাসায় যাইয়া দেখি, সেখানে অনেক লোক সমবেত হইয়াছেন। সাধারণ ব্ৰাহ্মসমাজের সে দিনের প্রাতঃকালের উপাসনায় যে সমস্ত লোক সমবেত হইয়াছিলেন, তাহাদিগের মধ্যে অনেকেই গোস্বামী মহাশয়ের বাসায় উপস্থিত হইয়াছিলেন, কারণ সকলেই শুনিতে পাইয়াছিলেন যে, কাঙ্গাল হরিনাথ তাহার বাউলের দলের কয়েকটী লোক সঙ্গে লইয়া সেখানে আছেন। সাধারণ ব্ৰাহ্মসমাজের মন্দিরে কাঙ্গালের গান হইবার সম্ভাবনা ছিল না, তাহা আমরাও জানিতাম, কাঙ্গালও জানিতেন। কাঙ্গালের গান কেন সাধারণ ব্ৰাহ্মসমাজের পবিত্ৰ-মন্দিরে হইতে পরিবে না, তাহার কারণ বলিতে পারি না। সে যাহাই হউক, সমাজ-মন্দিরের প্রাতঃকালের উপাসনা শেষ হইলে অনেক ব্ৰাহ্ম ও অন্যান্য ভদ্রলোক গোস্বামী মহাশয়ের বাসভবনে উপস্থিত হইলেন, এবং সকলেই কাঙ্গালের গান শুনিবার জন্য আগ্ৰহ প্ৰকাশ করিতে লাগিলেন। তখন গান আরম্ভ হইল। সে সময়ে যে কয়েকটি গান হইয়াছিল, তাহার সবগুলির কথা আমার স্মরণ হয় না, কেবল একটা গানের কথা আমার মনে আছে। তাহা এই--
ব্ৰহ্মধন কি পদার্থ, তাহার অর্থ
যে বুঝে নাই, সেই বুঝেছে।
১। বলে রে যে সব জ্ঞানী, ব্ৰহ্ম জানি,
জানে না সে, বলে মিছে ; যে বলে জানিনে রে জানি তঁারে,
সেই যে তার কিছু জেনেছে।

		 এই পাতা শেষ সম্পাদিত হয়েছে ১৭:৪১টার সময়, ৬ সেপ্টেম্বর ২০১৬ তারিখে।

